Notat 

til styret, referansegruppa og det interkommunale nettverket i SVR

Konklusjon etter drøftingsmøte mellom styret, referansegruppa og nettverket i SVR

Ljosland Skisenter, 4. april 2008
Den lokale forvaltinga av heieområda må halde fram. Lokal forvalting er viktig for å sikre legitimitet for vernet i kommunane og styrke demokratiet i forvaltinga. 
Signal frå nasjonale myndigheiter bygger opp under lokal forvalting ved å vektlegge ein berekaftig bruk av dei verna områda til verdiskaping, bygdeutvikling og reiseliv. Vi viser i denne samanheng særleg til politiske signal i ”Soria Moria - erklæringa”, St. meld nr 26 ”Regjeringens miljøpolitikk og rikets miljøtilstand” og ”Verdifulle opplevelser. Nasjonal strategi for reiselivsnæringa” frå NHD.
Med utgangspunkt i erfaringar frå forsøksperioden og evalueringsrunden ynskjer styret, referansegruppa og nettverket i SVR at lokal forvalting vert gjort permanent etter desse retningslinjene og prioriteringane:

Forvalting

· Den enkelte kommune forvaltar sjølv sine verna område i tråd med lover, forskrifter og forvaltningsplanar.

· Klager på vedtak fatta i den enkelte kommune vert handsama av Fylkesmannen. Styret i SVR skal uttale seg i alle klagesaker. 
· Det bør opprettast ein koordinerande funksjon for heile SVR hjå ein av FM. Hensikta er å styrke den faglege rettleiinga til kommunane, auke samhandlinga mellom regionalt og lokalt nivå og sikre lik sakshandsaming i alle kommunane. Nødvendige ressursar må tilførast til dette arbeidet.
Organisering
· Styret for SVR vert sett saman av representantar frå politisk nivå i dei kommunane og fylkeskommunane som er omfatta av vernet. Styret bør innkallast ein gong i halvåret.
· FM i regionen, alle eksterne aktørar med brukarinteresser i heia og administrasjonen i kommunane og fylkeskommunane har møte-, tale- og forslagsrett på alle styremøte.

· Styret vel sjølv eit representativt AU til å leie det daglege arbeidet.

· Interkommunalt nettverk for sakshandsamarar må halde fram for å sikre lik saksbehandling i dei enkelte kommunane. Styret må ha tett dialog med nettverket. 
· Samarbeidsutval bør opprettast innanfor naturlege geografisk avgrensa område for å trekke grunneigarane og andre lokale aktørar meir aktivt inn i diskusjonane og dei pågåande prosessane.

· Regionalt nivå innafor miljøvern, landbruk og næring vert dratt aktivt inn som rådgjevarar i det interkommunale arbeidet og i sakshandsaminga i den enkelte kommune i SVR. Arbeidet vert styrka gjennom kurs og rettleiing.
· Anna kvart år vert det gjennomført ein ”dialogkonferanse” mellom lokalt, regionalt og nasjonalt nivå for å styrke dialogen, forståinga og samhandlinga. Nasjonale føringar og lokale prioriteringar skal stå sentralt på desse konferansane.

· Dispensasjonssøknader som omfattar fleire kommunar skal førebuast i primærkommunen for søknaden for å sikre lik sakshandsaming.
Tiltak 

· Det vert starta ein prosess der ein vurderer om andre verna område i tilknytning til heia bør inngå som ein naturleg del av SVR.
· Dersom konklusjonen på denne prosessen er at området vert utvida, må den lokale forvaltinga styrkast og dei årlege tildelinga må vere meir forutsigbare.
· Rullering av gjeldande forvaltingsplan er heilt nødvendig. SVR omfattar i dag også store verna areal i Suldal kommune (Dyraheio) og Hjelmeland kommune (Lusaheia og Vormedalsheia). Gjeldande forvaltningsplan vart skriva før desse store areala vart del SVR. Ei eventuell vidare utviding av arealet vil sjølvsagt gjere ei rullering endå meir påkravd.
· Midlar til styrking av tilrettelegging, skjøtsel og informasjon må aukast vesentleg. Vi viser i denne samanheng til Riksrevisjonens rapport  for 2006-2007. 

· Det bør opprettast eit eige tiltaks- og skjøtselfond for å styrke denne delen av forvaltingsarbeidet i SVR.

· Eit eige overvakingsprogram for å registrere endringar i naturen i SVR må settast i gang. Heieområda våre har gjennom lange tider vore utsette for store inngrep som bør overvakast. I dag er området også svært utsette for klimaendringar både når det gjeld nedising av vinterbeita for villreinen og tilgroing i lågare delar av heia. 
· Informasjon og marknadsføringstiltak for å spreie opplysningar om heieområdet, verneformålet og pågåande prosjekt må styrkast.

· Arbeidet for å ta dei verna områda i bruk på ein berekraftig måte i verdiskaping og bygdeutvikling skal ha høg prioritet både lokalt og regionalt. Det må tilførast betydelege ressurs i form av tiltaksmiddel til dette arbeidet. Verdiskapingsprosjekt må ta omsyn til formålet med vernet. 
· Arbeidet med bygdeutvikling har alt kome langt i SVR. Vi viser særleg til verdiskapingsprosjektet ”Frå gråberg og gull – vern gjennom bruk” som er i gang i bygdene våre. 

